
18 октябрь – Самарқанд шаҳри куни

Халқ депутатлари Нуробод тумани 
Кенгашининг кеча ўтказилган нав­
батдан ташқари сессиясида ташки­
лий масала кўрилди.

Сирожиддин Валиқулович Бердиқулов 
Нуробод тумани ҳокими этиб тасдиқланди.

С.Бердиқулов 1979 йилда Жомбой тумани-
да туғилган. Банк, молия идораларида турли 
масъул вазифаларда фаолият кўрсатган. 
Тайинловга қадар Ветеринария ва чорва-
чиликни ривожлантириш давлат қўмитаси 
раисининг биринчи ўринбосари лавозимида 
ишлаган.

ОБ-
ҲАВО

Бугун ҳаво ўзгарувчан бўлиб, 
айрим жойларда ёмғир ёғади. 
Шамол тезлиги 15-20 метр сони-
ягача кучайиб, баъзи туманларда 
чанг-тўзон кўтарилиши мумкин. 
Ҳарорат кечаси 5-10 даража, кун-
дузи 15-20 даража илиқ бўлади.

19 октябрда ёмғир ёғади. Кечаси 
3-8 даража, кундузи 13-18 даража 
илиқ кузатилади.

20-22 октябрь кунлари ёғин­
гарчилик бўлмайди. Кечаси 3-8 
даража, кундузи 17-22 даража илиқ 
бўлади.

Самарқанд гидрометеорология 
бошқармаси.

– Фазлиддин Каримович, яқинда Са-
марқанд катта халқаро тадбирни ўтказди. 
Тадбирга тайёргарлик доирасида республика 
бюджетидан каттагина маблағ сарфланди. 

Айтингчи, шаҳар бошқарувининг ўзи 
қандай ишларни амалга оширди? 

- Дарҳақиқат, жорий йилда Шанхай ҳамкор-
лик ташкилотининг навбатдаги саммитининг 
Самарқанд шаҳрида ўтказилиши ва ушбу тадбир-
да ўндан ортиқ давлат раҳбарларининг иштирок 
этиши муносабати билан шаҳарда улкан меъмо-
рий, бунёдкорлик ва ободонлаштириш ишлари 

амалга оширилди.
Хусусан, бир қанча ижтимоий соҳа объект-

лари ва коммуникация тармоқлари қурилиши, 
реконструкцияси ва таъмирлаш ишлари амалга 
оширилди.

Жумладан, 61,6 километр автомобиль йўллари, 
янги йўл ўтказгич ва кўприклар қурилди. 167,2 
километр пиёдалар ва велосипед йўлакчалари ва 
2156 та тунги ёритиш чироқлари ўрнатилди.

54 минг тупдан ортиқ манзарали дарахт ва 
бута кўчатлари экилди.

Кеча “Динамо” ўйингоҳида ўзбек 
футболининг 110 йиллиги муносабати 
билан  байрам тадбири уюштирилди.

Шу муносабат билан Ўзбекистон футбол 
ассоциацияси вице-президенти Равшан Эрматов 
бошчилигидаги футбол фахрийлари, футбол 
ривожига улкан ҳисса қўшган мутахассислар 
Самарқандга келди.

Меҳмонларни вилоят ҳокими Эркинжон Тур-
димов қабул қилди.

Учрашув давомида Самарқанд футболи тари-
хи, миллионлар ўйинининг эртаси хусусида фикр 
юритилди.

Равшан Эрматов мамлакатимизда футбол 
ривожига қўшган ҳиссаси учун вилоят ҳокими 
Эркинжон Турдимов ҳамда бир гуруҳ самарқанд-
лик фаолларга “Ўзбек футболи ривожига қўшган 
ҳиссаси учун” кўкрак нишони ва эсдалик совға-
ларини топширди.

Шунингдек, вилоят ҳокимлиги томонидан 
фахрийлар ва соҳа мутасаддиларига эсдалик 
совғалари берилди. 

Ташриф давомида меҳмонлар вилоят футбол 
академияси фаолияти билан танишди. 

“Динамо” ўйингоҳида байрам тадбирлари ва 
Суперлига доирасида “Динамо” – “Металлург” 
жамоалари ўртасида 22-тур учрашуви бўлиб 
ўтди.

Беклиги кўп жўшиб кетса бу миллат,
Достонларни тўқир гўё матодан.
Барча халқни қорақалпоқдан чиқазиб,
Ўз тарихин бошлар Одам Атодан! 

Улуғ қорақалпоқ халқи ҳақида ўйлар 
эканмиз, ёдимизга беихтиёр Ўзбекистон ва 
Қорақалпоғистон халқ шоири, Ўзбекистон 
Қаҳрамони Ибройим Юсуповнинг юқоридаги 
мисралари кўз олдимизга келади.

Рост-да, қалбида беклик, жўмардлик туй-
ғуси бўлган халқ ҳамиша ўзини мағрур тутади, 
азиз жонини юрт ҳимояси, халқ фаровон-
лиги учун бахш этишга тайёр туради. Келиб 
чиқиши Одам Атодан бошланганини, энг яқин 
қардоши ўзбек эканлигини эътироф этиб, уни 
боврим деб турса, бунинг нимаси ёмон!?

Биз – бир гуруҳ нуронийлар 16 октябрь 
куни вилоятимиз ҳокими бошчилигида 
Қорақалпоғистон Республикасининг Нукус 
туманида меҳмон бўлдик. 

Улкан бир мамлакатнинг бир чеккаси-
да юрт эгасининг ташаббуси билан ўзаро 

дўстлик, биродарлик ва ҳамкорлик доира-
сида Самарқанд вилояти томонидан амалга 
оширилаётган бунёдкорлик ишлари билан 
танишдик. Янги қурилган ўнлаб объектларни 
фойдаланишга топшириш маросимларида 
иштирок этдик. 

Нукус тумани марказидаги кутубхона, 
реконструкция қилинган истироҳат боғи, 
Хотира майдони, Имом Эшон масжиди, 
Ақманғит савдо мажмуаси, меҳмонхона, бир 
қатор маҳаллаларнинг янги бинолари, спорт 
майдончалари… 

Ўз кўзимиз билан кўрганларимизни сана-
япмизу, тўғриси, адашиб кетяпмиз. Ўрна-
тилган сув насослари, трансформаторлар, 
парниклар, совға қилинган мотокультиватор, 
газ плиталари, инкубаторларни, қўй-эчки-
ларни, озиқ-овқат маҳсулотларини айтмай 
қўя қолайлик…

Энг муҳими, биз қорақалпоқ биродар-
ларимизнинг юзида мамнуниятни кўрдик, 
сўзларини эшитиб, ўзбек оғаларидан, Са-
марқанд ҳокимлиги ва самарқандлик таш-

килотчилару тадбиркорлардан миннатдор 
эканлигини ҳис этдик.

Қорақалпоқнинг ўтағаси Ихлос оқсоқол 
самарқандлик нуронийларга ўз уйида чой 
бергани бизни бу улкан халқнинг самимий 
ва меҳмондўст оламига, ўзига хос турмуш 
тарзига олиб кирди. Дастуримиз доирасида 
филология фанлари докторлари, профессор-
лар Йўлдошбой оға Ибрагимовни 80 йиллик, 
Қувончбой оға Ўразимбетовни 60 йиллик 
юбилейлари билан табрикладик.

Биз оламларга арзийдиган хурсанд-
чилигимизнинг бир қисмини қорақалпоқ 
биродарларимизга қолдириб, бир қисмини 
ўзимиз билан олиб келдик. Мамлакатимизда 
инсон қадри учун олиб борилаётган ислоҳот-
ларнинг нақадар тўғри ва изчиллигига яна 
бир бор амин бўлдик, Аллоҳга шукроналар 
айтдик.

Абдушукур МУҲАММАДҚУЛОВ,
Салоҳиддин БОБОМУРОДОВ,

Суюн КАРИМОВ,
I даражали меҳнат фахрийлари.

ªОРАªАЛПОª ТААССУРОТЛАРИ

Нурободга ҳоким 
тайинланди

Ўзбек футболининг 
110 йиллиги кенг нишонланди

Самарқанд азалдан жаҳон ҳамжамиятининг диққат 
марказидаги шаҳар бўлган. Бу ерда гуллаб-яш­
наган илм-маърифат ва иқтисодиёт кўпчиликни 
ўзига маҳлиё қилган.
Гарчи бир муддат азим шаҳар ривожланиш ва 
тараққиётдан тўхтаб қолган бўлса-да, кейинги 
йилларда катта ўзгаришларга юз тутмоқда. Хўш, 
улар нималардан иборат? Умуман, соҳибқирон 
Амир Темур салтананинг бош кенти бўлган бу ерда истиқболда қандай режалар амалга 
оширилади?
Шу ва бошқалар ҳақида билиш учун Самарқанд шаҳар ҳокими Фазлиддин УМАРОВга 
мурожаат қилдик.

(Давоми 2-саҳифада) »»

(Давоми 2-саҳифада) »»

НУКУСни
БИРГАЛИКДА РИВОЖЛАНТИРАМИЗ

Кўҳна ва ҳамиша 
навқирон кент
янгиланиш остонасида

16 октябрь куни Қорақалпоғистон 
Республикаси Нукус туманида 
вилоятимиз кўмагида бунёд этил­
ган ўн бешдан ортиқ янги объект 
фойдаланишга топширилди.

Давлатимиз раҳбари ташаббуси би-
лан республикамиз вилоятлари Қорақал-
поғистондаги туманларга бириктирилган. 
Жумладан, Самарқанд вилояти 51 мингдан 
ортиқ аҳоли яшаётган Нукус туманини ўз 
тажрибаси асосида янада ривожлантиришга 
кўмаклашяпти. Туманни 2022-2024 йилларда 
ижтимоий-иқтисодий  ривожлантириш, аҳоли 
турмуш шароитини яхшилаш мақсадида 
вилоят томонидан 898,5 миллиард сўмлик 
лойиҳалар ишлаб чиқилган.

Мазкур ташаббус асосида 40 банддан 
иборат “Йўл харитаси” тасдиқланган ва бу-
гунги кунга қадар 36 банднинг ижроси тўлиқ 
таъминланган, 4 таси бўйича ишлар давом 
этмоқда. Жорий йил якунига қадар Нукусда 
18 та объект фойдаланишга топширилиши 
кўзда кутилган. 

Жумладан, вилоят маҳаллий бюджет 
маблағлари ҳисобидан туманда аҳолига 
кўрсатилаётган тез тиббий ёрдам сифати-
ни яхшилаш учун 1,1 миллиард сўм маблағ 
ажратилиб, марказий шифохонага учта тез 
тиббий ёрдам кўрсатиш машинаси ва тиббий 
анжомлар олиб берилди. Самарқандлик 
малакали шифокорлар томонидан туман кўп 
тармоқли марказий поликлиникасида тиббий 
кўрик ташкил этилиб, 13 нафар беморда 
юқори технологик жарроҳлик амалиётлари 
бажарилди.

Туман марказидаги 5 километр ички 
йўлларни таъмирлаш учун 3,5 миллиард 
сўм маблағ йўналтирилди. Фойдаланишдан 
чиққан 1154 гектар ер майдонида деҳқончи-
лик, боғдорчилик қилиш мақсадида тад-
биркорлар томонидан 45 гектар ерда ток 
кўчатлари экилди. 35 гектар майдон саксо-
вулдан тозаланиб, сабзавот экинлари экишга 
тайёрланди. Тахиркўл овулида 10 километр, 
Саманбайда 6 километр ариқ ва зовурлар 
қазилиб, фойдаланишдан чиққан ер майдон-

ларини фойдаланишга киритиш чоралари 
кўрилди.

  Самарқандлик тадбиркорларнинг ҳо-
мийлик маблағлари ҳисобидан Бақаншақли, 
Арбаши, Ақманғит, Тўктов овуллари учун 
янги бинолар қуриб берилди. Кердер маҳал-
ла маркази биноси реконструкция қилинди. 
Ушбу ва бошқа овулларда спорт майдон-
чалари, мини футбол стадионлари ташкил 
этилди. 

Туман марказидаги 56 оила яшайдиган 4 
та икки қаватли уйнинг том қисми таъмир-
ланди. Кўтанкўл маҳалласининг 3139 нафар 
аҳолисини тоза ичимлик суви билан таъмин-
лаш мақсадида 3 та янги сув насоси ўрна-
тилди. Электр энергияси узлуксизлигини 
таъминлаш мақсадида 10 та трансформатор 
янгиланди. Маҳаллалардаги кам таъмин-
ланган, ижтимоий дафтарларда рўйхатда 
турадиган ва ишсиз фуқароларга мотокуль-
тиватор ва бошқа ишлаб даромад қилиш 
мумкин бўлган воситалар, 10 минг туп мева-
ли дарахт кўчатлари, 200 хонадонга 6 минг 
бош парранда, 20 та хонадонга 80 бош эчки, 
ўнта хонадонга 10 та инкубатор тарқатилди. 
Бундан ташқари, 200 та хонадонда иссиқхо-
на қуриб берилди. 

Турли байрам тадбирлари муносабати 
билан 400 та эҳтиёжманд оилага газ плита 
ҳамда электропеч, озиқ-овқат маҳсулотлари 
ажратилди. Ёзги дам олиш мавсумида нукус-
лик 100 нафар ўқувчи Ургут туманида жой-
лашган “Чорчинор” болалар соғломлаштириш 
оромгоҳида дам олди. Туман нуронийларининг 
Самарқанд шаҳрига саёҳати ташкил этилди.

Вилоят тадбиркорлари томонидан эса 
2022-2023 йилларда Нукусда умумий қий-
мати 368 миллиард сўмлик 27 та лойиҳани 
амалга ошириш ва 1520 та янги иш ўринлари 
яратиш режалаштирилиб, бу борадаги ишлар 
изчил давом эттирилмоқда. 

16 октябрь куни Нукусда янги бино ва 
иншоотларнинг очилишида иштирок этиш 
учун Самарқанд вилояти фаоллари махсус 
поездда Қорақалпоғистонга келди.

Дастлабки манзил Ақманғит шаҳарчаси-
даги Хотира майдони бўлди. Мазкур маскан 
7,2 миллиард сўм маблағ сарфланиб, “Нурли 

келажак ишонч сервис” масъулияти чеклан-
ган жамияти томонидан реконструкция 
қилинди.

Вилоят ҳокими Э.Турдимов ва Қорақал-
поғистон Республикаси Вазирлар Кенгаши 
раиси Қ.Сариев, шунингдек, Самарқанд ва 
Қорақалпоғистон жамоатчилиги вакиллари 
томонидан майдондаги хасратлиқ она ҳайка-
ли пойига гуллар қўйди.

– Нукусдаги тадбирлар зиёрат билан 
бошлангани жуда хайрли иш бўлди, - дейди 
вилоят Нуронийлар жамоатчилик кенгаши 
раиси Шуҳрат Негматов. – Бу ўзбек ва қо-
рақалпоқ халқларининг ўтмиши муштаракли-
ги, қувонч ва шодлиги бирлигини ифодалаб, 
икки халқ ўртасидаги дўстлик алоқаларини 
янада мустаҳкамлашга хизмат қилади. 

Шундан сўнг Нукус тумани марказида 
самарқандлик, жумладан, ургутлик тадбир-
корлар кўмагида 52 миллиард сўмдан ортиқ 
маблағ эвазига бунёд этилган Ақманғит сав-
до мажмуаси, 90 ўринли “Urgut hostel” меҳ-
монхонасининг очилиш маросими ўтказилди. 
Мажмуада 115 та дўкон ва 512 та савдо 
растаси ташкил этилди, мингга яқин янги иш 
ўрни яратилди.

– Бизнинг Ургут туманимиз аҳолиси 
тадбиркор халқ ҳисобланади, – деди маж
муа очилишида вилоят ҳокими Э.Турдимов. 
– Нукусда ҳам ишбилармонлик қилаётган ва 
бу ишнинг бошини тутиш истагида бўлган 
инсонлар кўп экан. Мазкур савдо маркази-
нинг ташкил этилиши орқали улар энди ҳам-
корликда ишлайди, Нукусда тадбиркорликни 
ривожлантиришади.



SAMARQAND SHAHRI AHOLISI 783,3 MING NAFARGA,
MAYDONI 28,4 MING GEKTARGA YETKAZILADI

2022-yil 18-oktabr, seshanba, 
122 (23.687)-son2

(Давоми. Бошланиши 1-саҳифада).

– Шунча ўзгаришларга қа-
рамасдан, шаҳарда қурилиш ва 
ободонлаштириш билан боғлиқ 
муаммолар сақланиб қолмоқда. 
Сиз ҳокимликка тайинловга 
қадар Ўзбекистон Респуб­
ликаси Давлат солиқ қўмитаси 
раисининг биринчи ўринбосари 
– қўмита ҳузуридаги Кадастр 
агентлиги директори лавозими-
да фаолият олиб боргансиз.

Шу жиҳатдан, айтинг-чи, 
нега ҳамон Самарқанд шаҳри-
нинг бош режаси йўқ? Аслида 
айни шу кўпгина муаммоларга 
ечим эмасми?

- Жуда ўринли савол. Лекин 
айтиб ўтиш керак, бу масала йил 
якунига қадар ҳал бўлади. Чунки 
“ТошкентбошпланЛИТИ” ДУК то-
монидан “Самарқанд шаҳрининг 
2040 йилларгача бўлган даврга 
мўлжалланган бош режасини 
тасдиқлаш тўғрисида”ги қарор 
лойиҳаси ишлаб чиқилиб, Са-
марқанд шаҳрининг бош режаси 
белгиланган тартибда тегишли 
вазирлик, идора ва ташкилотлар 
билан келишилган.

Шундан келиб чиқиб, 2020 
йилнинг декабрь ойида Қурилиш 
вазирлиги томонидан қарор лойи
ҳаси кўриб чиқиш ва тасдиқлаш 
учун Вазирлар Маҳкамасига кири-
тилган.

Кейинчалик Самарқанд шаҳрини 
йирик туристик ҳудуд “миллионлик 
шаҳар”га айлантириш мақсадида 
Самарқанд, Паст Дарғом, Тойлоқ 
ва Оқдарё туманлари ҳудудидан ер 
майдонлари қўшиб бериш, вило-
ят маъмурий марказини Гулобод 
қўрғонига кўчириш юзасидан бош 
режа ва батафсил режалаштириш 
лойиҳасини ишлаб чиқиш бўйича 
вилоят қурилиш бош бошқармаси 
томонидан "ТошкентбошпланЛИТИ" 
ДУК билан шартнома тузилган. 

Бугунги кунда "Тошкентбош-
планЛИТИ" ДУК томонидан Са-
марқанд шаҳрининг бош режа 
лойиҳаси ишларига хорижий лойи
ҳачиларни жалб қилиш бўйича бир 
неча хорижий лойиҳа компаниялари 
билан музокаралар олиб бориляпти. 
Шу сабабли Қурилиш вазирлиги-
нинг 2021 йил 17 декабрдаги муро-
жаати бўйича лойиҳа ишлаб чиқиш 
муддати жорий йил 3-чорак якунига 
қадар узайтирилган.

– Тушунишимча, қарийб тай-
ёр бўлган лойиҳа Самарқандни 
“миллионлик шаҳар”га айланти-
риш режаси сабаб қайта бошдан 
ишлаб чиқиляпти. Унда қадимий 

ва ҳамиша навқирон кентда 
мўлжалланган бу лойиҳа нима 
бўляпти?

- Аввало, таъкидлаш лозим, 
Ўзбекистон Республикаси Прези-
денти Ш.Мирзиёевнинг 2021 йил 
15-16 апрель кунлари вилоятимиз-
га ташрифи давомида ва вилоят 
фаоллари иштирокида ўтказилган 
йиғилишда берилган топшириқлари 
бўйича халқ депутатлари вилоят 
Кенгашининг Самарқанд шаҳри-
ни туристик ҳудудга айлантириш 
мақсадида шаҳарга Самарқанд, 
Паст Дарғом, Тойлоқ ва Оқдарё ту-
манлари ҳудудидан 18 минг гектар 
ер майдони қўшиб бериш, вило-
ят маъмурий марказини Гулобод 
қўрғонига кўчириш ҳамда шаҳарда 
бошқарув тизимини янада яхшилаш 
учун келгуси йилдан Самарқанд 
шаҳар таркибида туманлар ташкил 
этиш тўғрисидаги таклифлари қўл-
лаб-қувватланган.

Бу борада мутасадди раҳбарлар-
га чет эллик лойиҳачиларни жалб 
қилган ҳолда жорий йил якунига 
қадар Самарқанд шаҳар ҳудуди-
нинг кенгайишини инобатга олиб, 
Самарқанд шаҳрининг бош режа 
лойиҳасини қайта кўриб чиқиш 
вазифалари юклатилган.

Лойиҳа тақдири ҳақида юқори-
да ҳам айтдим. Қолаверса, Шанхай 
ҳамкорлик ташкилотининг навбат-
даги саммити ўтказилиши муно-
сабати билан Самарқанд шаҳрида 
олиб борилган кенг кўламли бунёд-
корлик ишлари сабабли “миллион-
лик шаҳар”га айлантириш масаласи 
ҳам белгиланган муддатдан бироз 
кечикмоқда.

- Самарқанд “миллионлик 
шаҳар”га айланиши одамлар 
учун қандай қулайликлар яра-
тади? Бу борада қандай ишлар 
мўлжалланяпти?

- Бугунги кунда Самарқанд 
шаҳрида 559,3 минг киши истиқо-
мат қилади, майдони 12,4 минг 
гектар. Шаҳар аҳолисининг йил-
лик табиий ўсиши 7-8 минг киши-
ни ташкил этади, холос. Кўриниб 
турибдики, Самарқанд шаҳрининг 
маъмурий-ҳудудий тузилмасига ўз-
гартириш киритилмаса, яъни чега-
радош ҳудудлардан инфратузилма-
га эга аҳоли пунктлари қўшилмаса, 
“миллионлик шаҳар” бўлиши учун 
бир неча ўн йиллар керак.

Шу ўринда айтиб ўтиш лозим, 
“миллионлик шаҳар”нинг инвес
тициявий жозибадорлиги бошқа 
кентларга нисбатан юқори бўлади. 
Дунёдаги нуфузли компаниялар-
нинг бизнес стратегияси катта мега-
полисларга мўлжалланган.

Мазкур сабаб туфайли МДҲнинг 
кўплаб давлатларида камида 3-4 
тадан “миллионлик шаҳар”лар таш-
кил этилган. Мисол учун, бундай 
шаҳарлар Россияда 15 та, Украи-
нада 4 та, Қозоғистонда 3 та экан. 
Ўзбекистон Республикасида аҳоли 
сони 35 миллиондан ортиқ бўлиши-
га қарамай, биргина Тошкент шаҳри 
шундай мақомга эга.

Айрим мамлакатлардаги “мил-
лионлик шаҳар”лар (Красноярск, 
Харьков, Одесса, Олмаота)нинг 
майдони, аҳолиси сони ва зичлиги 
Самарқанд шаҳар аҳолиси сони ва 
зичлигига (зичлиги 4,4 минг киши) 
тенг ва ҳаттоки ундан паст. Маса-
лан, Одесса шаҳрида 1 миллион 
киши яшагани ҳолда, ер майдони 
236,9 квадрат километрни ташкил 
этиб, зичлиги Самарқанд шаҳридан 
кам.

Дастлабки ҳисоб-китоблар 
асосида Самарқанд туманидаги 
61 маҳалла, 14,4 минг гектар ер 
майдони, 216,6 минг нафар аҳоли, 
Паст Дарғом туманидаги 7 маҳалла, 
0,8 минг гектар ер майдони, 14,9 
минг нафар аҳоли, Оқдарё тумани-
даги 2 та маҳалла, 0,8 минг гектар 
ер майдони, 4,4 минг нафар аҳоли, 
Тойлоқ туманидаги 3 та маҳалла, 
0,058 минг гектар ер майдони, минг 
нафар аҳоли Самарқанд шаҳрига 
қўшилиши режалаштирилган.

Натижада Самарқанд шаҳри 
аҳолиси 783,3 минг нафар, майдони 
28,4 минг гектарни (ўртача аҳоли 
зичлиги 2,8 минг киши) ташкил 
этади. Бундан ташқари, талабалар 
(тахминан 70 мингта), туманлардан 
келиб яшайдиганлар, ишлайдиган-
лар ҳамда меҳмонларни инобатга 
олганда миллион кишидан ошади.

Самарқанд шаҳрида 178 та дав-
лат ташкилоти жойлашган. Шаҳар-
ни “миллионлик шаҳар”га айлан-
тиришда шаҳарсозликнинг “ақлли 
шаҳар” концепцияси асосида иш 
олиб борилади. “Экологик тоза 
шаҳар”га айлантириш ва “хавфсиз 
шаҳар” интеграцияланган тизими 
йўлга қўйилади. Бунинг учун даст-
лаб 42 та давлат ташкилоти шаҳар 
атрофига кўчирилади.

Қоидага кўра, “миллионлик 
шаҳар”лар мамлакат ялпи ички маҳ-
сулот ўсишида драйвер вазифасини 
бажаради, маълум бир тармоқлар 
бўйича юқори қўшилган қиймат 
яратади. Шу жиҳатдан, шаҳар-
да бўшаган биноларга чет эллик 
инвесторларни жалб қилиб, туризм 
инфраструктурасини яратиш кўзда 
тутиляпти. Бу табиийки, қўшимча 
хизматлар ва янги иш ўринларини 
ташкил қилишга хизмат қилади.

Бундан ташқари, аҳоли ту-
раржой масканларига туташ жой-
ларда 6 та кичик саноат зонаси ва 
ишлаб чиқариш объектлари барпо 
этилади.

Лойиҳа доирасида 7 та марказий 
чорраҳада муайян вақтларда юзага 
келадиган тирбандликларнинг 
олдини олиш учун йўл ўтказгичлар 
қуриш таклифи ишлаб чиқиляпти.

Самарқанд ГЭСлар каскади-
ни (ГЭС-2Б) модернизация қилиш 
кўзда тутилгани электр таъминоти 
билан боғлиқ муаммоларга барҳам 
беради.

Қолаверса, 52 километр электр 
тармоқлари қурилади, 40 та транс-
форматор янгидан ўрнатилади, 82 
километр газ тармоқлари мукаммал 
таъмирланади, 120 та янги газ тақ-
симлаш қурилмалари ўрнатилади, 
54,5 километр оқова сув, 41,9 ки-
лометр алоқа тармоқлари янгидан 
қурилади.

Бундан ташқари, 118,8 километр 
ички йўллар мукаммал таъмирла-
нади ва 85,4 километр кўчаларда 
янгидан ёритиш тармоқлари ўрна-
тилади.

68 та кўп қаватли уй-жой ва 
ижтимоий соҳа объектларини мар-
казлашган иссиқлик энергияси би-
лан таъминловчи марказий қозонхо-
налар модернизация қилинади.

Режалаштирилган ишлар кўлами 
бундан ҳам кўп.

– Назаримда, муштарийлари-
миз учун фойдали маълумотлар 
айтилди. Айни пайтда Са-
марқанд шаҳри куни арафасида 
турибмиз. Бу санага тайёргар-
лик ҳақида нима дея оласиз?

- Самарқанд шаҳри куни тадбир-
лари бу йил анча эрта бошланди. 
Байрам тадбирлари доирасида 15 
октябрда Фирдавсий боғида, 16 
октябрь куни Фарҳод шаҳарчаси ва 
Хишрав қўрғонида, 17 октябрь куни 
"Нурафшон" маданият саройида 
концерт дастурлари ўтказилди.

Бундан ташқари, 15 октябрдан 
шаҳардаги таълим муассасалари, 
жумладан, мактаб, академик лицей 
ва олий таълим муассасаларида 
шаҳар кунига бағишланган танлов-
лар ўтказилмоқда.

15-18 октябрь кунлари шаҳар-
даги барча спорт мактабларида 
ҳаваскор ва профессионал спортчи-
лар ўртасида спорт мусобақалари 
ўтказилади.

Асосий тадбирлар Алишер На-
воий кўчаси ва Университет хиёбо-
нида ўтказилади. Алишер Навоий 
кўчасида гуллар ва қушлар, Шарқ 
ширинликлари ва бошқа бир қатор 
фестиваллар, ярмаркалар ва кўр-
газмалар ташкил қилинади. “Made 
in Uzbekistan” саноат ярмаркасида 
шаҳримизда ишлаб чиқарилган маҳ-
сулотлар намойиш этилади.

Университет хиёбонида кун да-
вомида шаҳримиздаги олий таълим 
муассасалари ҳамда миллий мада-
ний марказлар томонидан кўргазма-
ли ва маданий дастурлар намойиш 
этилади.

“Мўъжиза” амфитеатрида 
гала-концерт ўтказилади. Шаҳар 
куни муносабати билан ўтказилган 
танлов, мусобақа ва кўргазмали 
чиқишлар ғолиблари шу ерда тақ-
дирланади.

- Мазмунли суҳбат учун 
раҳмат!

Ёқубжон МАРҚАЕВ 
суҳбатлашди.

Президентимизнинг жорий йил 9 
сентябрдаги “Энергия тежовчи тех-
нологияларни жорий қилиш ва кичик 
қувватли қайта тикланувчи энергия 
манбаларини ривожлантириш бўйича 
қўшимча чора-тадбирлар тўғрисида”ги 
фармони мазкур йўналишдаги ишлар-
ни янги босқичга олиб чиқди. Унда 
қайта тикланувчи энергия манбалари 
қурилмаларини маъмурий-маиший 
бино ва иншоотларда қўллаш бўйича 
манзилли чора-тадбирларни амалга 
ошириш, микро ва кичик гидроэлектр 
станцияларини қуришга доир бизнес 
лойиҳаларнинг жозибадорлигини 
ошириш сингари муҳим вазифалар 

қаторида “Темир дафтар”га киритилган 
эҳтиёжманд оилалар хонадонини ҳам 
мазкур қурилмалар билан жиҳозлаш 
тартиби ва шартлари белгиланди.

Албатта, бунгача ҳам эҳтиёжманд 
оилаларга қуёш панеллари тарқати-
лаётган эди. Жорий йилнинг 10 июнь 
куни Президентимиз раислигида ўтка-
зилган видеоселектор йиғилишидаги 
топшириққа биноан, бу тадбирлар “Са-
ховат ва кўмак” жамғармаси маблағла-
ри ҳисобидан молиялаштирилаётганди. 
Фармон билан энди “Темир дафтар”га 
киритилган оилалар хонадонига қуёш 
панелларини ўрнатиш харажатлари 
маҳаллий бюджет ҳисобидан қопла-

надиган бўлди. Жумладан, ҳужжатда 
эҳтиёжманд оилалар хонадонига 2022 
йилда маҳаллий бюджетнинг қўшимча 
манбалари ва 2023 йилда маҳаллий 
бюджет параметрларида ушбу тадбир-
лар учун назарда тутиладиган маб
лағлар ҳисобидан қуввати 1 кВтгача 
бўлган қуёш фотоэлектр станцияси 
ёки ҳажми 100 литрдан кам бўлмаган 
қуёш сув иситиш қурилмаси ўрнатили-
ши кўрсатилган. Ўтган вақтда вилоят 
ҳокимининг мазкур вазифалар ижро-
си юзасидан тегишли қарори қабул 
қилиниб, манзилли ишлар бошлаб 
юборилди.

Жумладан, “Темир дафтар”га 
киритилган 556 та хонадонга мазкур 
қурилмалар ўрнатилди. Шундан 203 
таси 100 ва 200 литр ҳажмли қуёш 
сув иситиш қурилмаси бўлса, 353 таси 
қуёш фотоэлектр станцияларидир. 
Айни пайтда хонадонларда қуёш па-
нелларини ўрнатиш давом этмоқда.

– Ҳокимликдан одамлар келиб, 

уйимга қуёш панелини ўрнатишларини 
айтишганида ишонмагандим, - дейди 
Самарқанд тумани Рустам маҳалласи-
да истиқомат қилувчи 83 ёшли Туҳфа 
Насимова. – Мана, сўзида туришди. 
Бир ойдан бери қуёшдан олинадиган 
электрдан фойдаланяпмиз. Қурилма-
ларни бепул беришгани майли, энди 
электрга ҳам пул тўламас эканман. 
Оилам бундан жуда хурсанд.

– Хонадонларга ўрнатилаётган 
қуёш панелларининг демонтаж ишла-
рини ҳам ўзимиз амалга оширяпмиз, 
- дейди “Фолара” хусусий корхонаси 
ходими Карим Нурматов. – Мазкур 
қурилмаларга 5 йил кафолат берила-
ди. Бу вақт ичида унда бирор но-
созлик аниқланса, бепул таъмирлаб 
ёки янгисига алмаштириб беришимиз 
мумкин. Айни кунда нафақат аҳоли 
хонадонлари, балки давлат ва жамоат 
ташкилотларига ҳам қуёш панеллари-
ни ўрнатиш бўйича қатор шартномала-
римиз бор.

Вилоят ҳокимлигидан олинган 
маълумотга кўра, октябрь ойи якуни 
бўйича вилоятдаги давлат ташкилот-
лари биносига қиймати 11 миллиард 
сўмга яқин бўлган қуёш фотоэлектр 
станциялари ўрнатилган. Хусусан, 
вилоят, туман ва шаҳар ҳокимликла-
ри биносида қиймати 3 миллиард 249 

миллион сўмлик, вилоят соғлиқни 
сақлаш бошқармаси ва унинг ҳудудий 
бўлимларида 1 миллиард 92 миллион 
сўмлик, вилоят мактабгача таълим 
бошқармаси ва унинг ҳудудий бўлим-
ларида 475 миллион сўмлик қийматга 
эга станциялар ишламоқда.

Асқар БАРОТОВ.

“ТЕМИР ДАФТАР”ДАГИЛАРГА “ЯШИЛ ЭНЕРГИЯ” ТЕКИН
Маълумотга кўра, бугун мамлакатимизда 2-3 миллиард кило-
ватт-соат қўшимча электр энергиясига эҳтиёж бор. Келгуси беш 
йилда бу кўрсаткич 3-4 баробарга ошиши кутилмоқда. Бу эса 
олдимизга айни соҳадаги ишларни тўғри режалаштириш, хусу-
сан, тизимда замон талабларидан келиб чиқиб, қайта тикланув-
чи энергиянинг улушини янада ошириш вазифасини қўяди.

Кўҳна ва ҳамиша 
навқирон кент
янгиланиш остонасида

(Давоми. Бошланиши 1-саҳифада).

– 850-900 километр йўл босиб келиб, 
Нукусни обод қилаётган, бизга бу бора-
да яқиндан кўмак бераётган Самарқанд 
вилояти ва туман, шаҳар ҳокимликларига, 
вилоят тадбиркорларига миннатдорлик 
билдирамиз, – деди Қорақалпоғистон 
Республикаси Вазирлар Кенгаши раиси 
Қ.Сариев. – Уларнинг беминнат кўмаги 
билан Нукус тумани маркази ва барча 
маҳаллаларимиз обод бўлмоқда. Янги 
ишлаб чиқариш ва хизмат кўрсатиш 
масканлари ташкил этилмоқда. Муҳими, 
одамларнинг турмуш тарзи ўзгаряпти. 
Президентимиз ташаббуси билан Қо-
рақалпоғистон туманларига мамлакатимиз 
вилоятларининг бириктирилиши бугунги 
шиддатли замонда барча ҳудудларни бир-
дек ривожлантириш, аҳолининг турмуш 
даражасини оширишга хизмат қилмоқда.

Мазкур мажмуа яқинидаги, бир неча 
йиллик тарихга эга “Имом эшон" жоме 
масжиди учун 12 миллиард сўм маблағ 
сарфланиб, янги бино бунёд этилди. Бу 
ерда бир вақтнинг ўзида 700 кишининг 
ибодат қилиши учун шароит яратилди. 
Самарқанд вилояти ва Нукус тумани фа-
оллари янги масжид очилишида иштирок 
этиб, юртимиздаги тинчлик барқарор, 
элимиз омон бўлишини тилаб дуо қилди.

Сўнгра Ақманғит шаҳарча фуқаролар 
йиғинининг янги биноси ва кутубхона 
очилиши маросими ўтказилди.

– Шу пайтгача эски, етарли шароит 
бўлмаган бинода ишлардик, - дейди Ақ-
манғит шаҳарча фуқаролар йиғини ҳоким 
ёрдамчиси Халбай Утеганов. - Самарқанд-
лик дўстларимиз томонидан 3,5 миллиард 
сўм маблағ сарфланиб, қурилган янги би-
нода ишлашимиз учун барча қулайликлар 
бор. Яна бир қувончли томони кутубхона 
очилгани бўлди. Бу шаҳарчамиз аҳолиси, 
айниқса, ёшлар учун яхши совға ҳисобла-
нади. 

Бақаншақли овул фуқаролар йиғини 
учун “Жомбой яшил чироқлари" МЧЖ то-
монидан 1,5 миллиард сўм маблағ сарф-
ланиб бунёд этилган бинода ҳам овул 
ходимлари ва аҳолиси учун зарур шароит 
яратилган. Хоналар керакли мебель ва 
бошқа жиҳозлар билан таъминланган. 
Маҳалладаги қурилиш-ободонлаштириш 
ишлари давомида 2 ва 15-умумтаълим 
мактаблари учун қўшимча синфхоналар 
қуриб берилди. Мактаб кутубхонасига 
китоблар совға қилинди.

– Самарқандликларнинг овулимиздаги 
бунёдкорлик ишларидан, аҳолига кўр-
сатаётган ёрдамидан жуда хурсандмиз, 
– дейди Даметкен Тажиддинова. – Мен 
74 ёшга кириб, бундай кенг кўламли 
ишларни кўрмагандим. Бу аввало, Пре-
зидентимизнинг қорақалпоқ элига бўлган 
эътибори, ғамхўрлиги, қолаверса, ўзбек 
ва қорақалпоқ халқларининг азалий дўст-

лиги натижасидир.
Шу куни Тўктов овулининг янги, 

Арбаши маҳалласининг реконструкция 
қилинган бинолари ва янги мини футбол 
стадиони фойдаланишга топширилди. 
Самарқандлик тадбиркорлар кўмагида 
Саманбай маҳалласида ташкил этилган 
“Set Nukus-textile” ва Қрантов маҳалласи-
даги “Aqmang’it kamalak invest” тикувчи-
лик корхоналарининг очилиш маросими 
ўтказилди. 40 миллиард сўмдан ортиқ 
инвестиция эвазига фаолияти йўлга қўй-
илган иккала корхонада ҳам маҳалланинг 
100 нафардан хотин-қизлари доимий иш 
ўрнига эга бўлди. 

Гастрономик туризмни ривожлантириш 
мақсадида туман марказида “Самарқанд 
ош” маркази ташкил этилди, туман 
марказий истироҳат боғи реконструкция 
қилинди.

Тадбирлар доирасида Нукусдаги барча 
маҳаллаларда Самарқанд вилояти туман 
ва шаҳарлари тадбиркорлари томонидан 
маданий-маърифий тадбирлар уюшти-
рилди. Кам таъминланган, эҳтиёжманд 
оилаларга уй-рўзғор буюмлари ва озиқ-
овқат маҳсулотлари, болаларга қишки 
кийим-бош совға қилинди.

Йил якунига қадар Нукусда яна бир 
қатор объектларни фойдаланишга топши-
риш кўзда тутилган. Жумладан, Кердер 
маҳалласидаги маданият уйи биноси 
янгитдан қурилади. “Навобод наслли 
парранда” масъулияти чекланган жамияти 
томонидан қиймати 35 миллиард сўмлик 
паррандачилик комплекси, “Жасмина 
Фруит Кластер” МЧЖ томонидан 6 милли-
ард сўмлик совуткичли омборхона ташкил 
этилади. Ўз навбатида, аҳолини ижтимоий 
қўллаб-қувватлашга қаратилган лойиҳа-
лар давом эттирилади.

Кун давомида ўтказилган тадбир-
лар, самимий мулоқотларда икки томон 
фаоллари Самарқанд ва Нукус ўртасидаги 
масофа узоқ бўлса-да, кўнгилларнинг 
яқинлиги, ўзбек ва қорақалпоқ халқла-
рининг муштарак тарихи ва дўстлиги ту-
файли алоқалар мустаҳкамланиб бораёт-
гани ҳамда янада ривожланиши алоҳида 
таъкидланди.

–  Биз қорақалпоғистонлик дўстла-
римиз билан яна Нукусда, Самарқандда 
кўришгунча деб хайрлашдик, бу тарихий 
заминга яхши сабаблар билан яна келиш-
ни дилимизга тугдик, – дейди пастдарғом-
лик меҳнат фахрийси Аминжон Ғаффоров. 
– Ўз навбатида, нукуслик дўстларимизни 
Самарқандга, Паст Дарғомга таклиф қил-
дик. Нукус ва нукусликлар энди бизга бе-
гона эмас, улар Самарқанднинг, бизнинг 
яқинларимиз.

Ғолиб ҲАСАНОВ,
Фазлиддин РЎЗИБОЕВ.
* * *

Бахтиёр МУСТАНОВ
 олган суратлар.

НУКУСни
БИРГАЛИКДА РИВОЖЛАНТИРАМИЗ

УЧ ҲУНАРНИ УЧ ЙИЛДА 
ЭМАС, УЧ ОЙДА 
ЎРГАНИШ МУМКИН ЭКАН
Бир неча йил аввал ёшларимизнинг 

аксарияти мактабда 9-синфни бити-
риб, ўқишни касб-ҳунар коллежларида 
давом эттиришга мажбур эди. Улар бу 
муассасаларда уч йил таълим олди ва 
касб-ҳунар ўрганди. Лекин бу кутилган 
натижани бермади. Мономарказ эса 
ўша коллежларда уч йил ўқиб, диплом-
ли бўлиб, аммо бугун ишсиз юрган 
фуқароларга ва бошқа хоҳловчиларга 
уч ой давомида касб-ҳунар, шу би-
лан бирга, тадбиркорлик  сирларини 
ўргатяпти. 

- Коллежни битирганимдан бери 
ишсиз эдим, - дейди марказ тингловчи-
си Дилшода Тошева. – Бу ерда ўқишни 
бошлаганимга 2 ойдан кўпроқ вақт 
бўлди. Уч ой давомида бемалол уч ҳу-
нарни ўргансак бўлар экан. Ошпазлик, 
компьютер саводхонлиги тўгаракла-
рига қатнашяпман. Асосийси, аёллар 
сартарошлигини қунт билан ўргандим. 
Устозлар маслаҳати билан гўзаллик 
салони очишга ҳам эришдим. Аҳамият-
лиси, мономарказда хорижлик мутахас-
сислар бизга дарс беряпти. 

ТУРКИЯЛИК 
МУТАХАССИСЛАРДАН 
МАҲОРАТ ДАРСЛАРИ
Мамлакатимиз Президентининг 

“Ишчи касблар бўйича кадрларни 
тайёрлаш тизимини янада такомил-
лаштириш чора-тадбирлари тўғри-
сида”ги қарорига мувофиқ, Жаҳон 
банкининг “Аҳолини ижтимоий муҳо-
фаза қилиш тизимини мустаҳкамлаш” 
лойиҳаси доирасида марказга Туркия 
давлатидан мутахассислар жалб қи-
линди. Улар томонидан тингловчилар 
учун назарий ва амалий машғулотлар 
олиб борилмоқда.

- 33 йилдан бери косметология соҳа-

си билан шуғулланиб келаман, - дейди 
туркиялик мутахассис Нурай Ўссут. – 22 
йилдан буён касб-ҳунарга ўқитиш муас-
сасаларида машғулот ўтаман. Яқинда, 
17 сентябрь куни Ўзбекистонга келдим. 
Шу пайтгача Навоий вилоятида бўлдим. 
Бугунги кунда Самарқанддаги мономар-
казда тингловчиларга маҳорат дарслари 
ўтяпман.  Бу шаҳарда ишлаш менга завқ 
бағишлайди. Одамлари меҳмондўст, 
хушмуомала. Ёшларнинг ҳунар ўрганиш-
га қизиқиши кучли.

МАШҒУЛОТЛАРНИНГ 
70 ФОИЗИ АМАЛИЙ
Бу ерда ўқув машғулотларининг  

30 фоизи назарий, 70 фоизи амалий 
тарзда олиб борилади.  Марказ ишлаб 
чиқариш, қурилиш, саноат, қишлоқ 
хўжалиги ва хизмат кўрсатиш соҳа-
ларида фаолият олиб бораётган 178 
та маҳаллий ва 9 та хорижий корхона 
билан ҳамкорлик қилади. 

- Шу пайтга қадар марказимизни 
2280 нафар тингловчи битирди, - де-
йди мономарказ директори Дилшод 
Пардаев. – Уларнинг 2 минг нафардан 
зиёди ишли бўлди. Қолганларини ҳам 
ишга жойлаштириш чораси кўрилмоқда. 
Тингловчиларимиз аксарият ҳолларда 
амалиётни корхоналарда ўтаяпти. Кей-
инги пайтларда касб-ҳунар ўрганаётган 
бўлажак мутахассислар,  ҳали улар 
марказни тамомламасдан корхоналарга 
ишга таклиф этиляпти. Бунда Туркиядан 
келиб, машғулотлар ўтаётган устоз-
ларнинг ҳам ҳиссаси катта. Марказда 
20 дан зиёд касб-ҳунар ўргатилаётган 
бўлса, ҳозирча меҳмонхона хизмати, 
официант батлер, ошпазлик, қандо-
латчилик, косметология, чилангарлик, 
электромонтёрлик каби йўналишлар 
бўйича туркиялик мутахассислар дарс 
ўтяпти. Улар томонидан назарий дар-
слар марказда, амалий машғулотлар эса 
тингловчиларни корхоналарга олиб бор-

ган ҳолда амалга оширилмоқда. Келгу-
сида бошқа йўналишлардаги хорижлик 
мутахассислар ҳам марказимизга жалб 
этилиши кўзда тутилган. 

ШАРОИТЛАР ЖАҲОН 
ТАЛАБЛАРИГА ЖАВОБ БЕРАДИ
Марказда бир йилда 2020 нафар 

тингловчига касб-ҳунар ўргатиш имко-
нияти мавжуд. Узоқ туманлардан келиб 
ўқиётганлар учун 100 ўринли ётоқхона 
хизмат кўрсатмоқда. Ўқув-амалиёт 
хоналари замонавий ускуналар ва 
етарлича хомашё билан таъминланган.

Ҳозирда марказда 700 нафар тинг
ловчи касб-ҳунар ўрганяпти. Уларнинг 
16 нафари “Аёллар дафтари”да, 5 
нафари “Ёшлар дафтари”да, 3 нафари 
эса “Темир дафтар”да рўйхатда туради. 
Шунингдек, 29 нафари ногиронлиги 
бўлган фуқаролардир. 

- Аравачада юраман, - дейди паст-
дарғомлик тингловчи Шаҳзод Соби-
ров. – Бу ерда ногиронлар учун ҳам 
барча шарт-шароит яратилган. Бинога 
кириб-чиқиш учун пандуслар мавжуд. 
Лифтлар ишлаб турибди. Марказ-
да компьютер саводхонлиги бўйича 
ўқияпман, шунингдек, чет тили тўгара-
гига ҳам қатнашаман. 

Мономарказ битирувчиларига эгал-
лаган касби бўйича меҳнат фаолиятини 
амалга ошириш ҳуқуқини берадиган 
ва ўрта махсус касб-ҳунар таълими 
дипломи даражасига тенглаштирил-
ган давлат намунасидаги сертифи-
кат топширилади. Бундан ташқари, 
“WorldSkills” халқаро нотижорат таш-
килоти талаблари асосида баҳолашдан 
муваффақиятли ўтган битирувчиларга 
мамлакатимизда ва хорижий давлат-
ларда ишлаш ҳуқуқини берувчи “Skills” 
паспорти берилади.  

Ишсиз фуқароларнинг мурожаат-
лари бўйича уларни ишга жойлашти-
риш, миграция хизмати, яъни хорижда 
вақтинча меҳнат фаолиятини амалга 
оширмоқчи бўлганларга чет тилларни 
ўргатиш каби  хизматлар ҳам кўрсатиб 
борилади. 

Тўлқин СИДДИҚОВ,
Бахтиёр МУСТАНОВ (сурат).

2021 йил май ойида Самарқанд шаҳрида фаолият бошлаган 
“Ишга марҳамат” мономаркази вилоятимиздаги ишсиз, хусусан, 
эҳтиёжманд фуқароларни замонавий касб-ҳунар ва тадбиркор-
лик кўникмаларига ўқитиш, уларни доимий даромад келтира-
диган меҳнат фаолиятига жалб этишга хизмат қиляпти.

МОНОМАРКАЗДА 
ХОРИЖЛИКЛАР ДАРС БЕРЯПТИ

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

Т/р Лавозимлар ва фанлар номи Ўринлар сони

1. Ўсимликшунослик ва мева-сабзавотчилик кафедраси доценти
(ўсимликшунослик); 1

2. Қишлоқ хўжалиги маҳсулотларини қайта ишлаш ва механизациялаш
кафедраси доценти (қишлоқ хўжалигини механизациялаштириш); 1

3. Қишлоқ хўжалиги маҳсулотларини қайта ишлаш ва механизациялаш
кафедраси катта ўқитувчиси (технологик жараёнларни автоматлаштириш); 1

4. Иқтисодиёт, барқарор қишлоқ хўжалиги ва рақамли технологиялар кафедраси 
катта ўқитувчиси (қишлоқ хўжалиги иқтисодиёти); 1

5. Иқтисодиёт, барқарор қишлоқ хўжалиги ва рақамли технологиялар кафедраси 
катта ўқитувчиси (аграр сиёсат ва озиқ-овқат хавфсизлиги);  1

6. Иқтисодиёт, барқарор қишлоқ хўжалиги ва рақамли технологиялар кафедраси 
ассистенти (иқтисодий назария); 1

7. Ижтимоий ва гуманитар фанлар кафедраси ассистенти (чет тили); 1

8. Ижтимоий ва гуманитар фанлар кафедраси ассистенти
(ўзбек тилининг соҳада қўлланилиши); 1

9. Фундаментал фанлар кафедраси ассистенти (кимё); 1

ДАЪВОЛАР БЎЛСА...
Оқдарё туманида хусусий амалиёт 

билан шуғулланувчи нотариус Бекму-
хаммедов Афзал Акмалович нотариал 
идорасида марҳум Хасанова Санавар-
га (2022 йил 9 апрелда вафот этган) 
тегишли мол-мулк учун мерос иши 
очилмоқда. Шу муносабат билан мерос
хўрларнинг Бекмухаммедов Афзал Ак-
малович нотариал идорасига мурожаат 
этишларини сўраймиз.

МАНЗИЛ: Оқдарё тумани Даҳбед 
шаҳарчаси, Амир Темур кўчаси.

* * *
Самарқанд шаҳрида хусусий ама-

лиёт билан шуғулланувчи нотариус 
Саидова Зарина Хисравовна нотариал 
идорасида марҳум Расулов Истамқул 
Рашидовичга (2013 йил 22 июлда те-
гишли мол-мулк учун мерос иши очил-
моқда. Шу муносабат билан меросхўр-
ларнинг Саидова Зарина Хисравовна 
нотариал идорасига мурожаат этишла-
рини сўраймиз.

Манзил: Самарқанд шаҳри Абду-
раҳмон Жомий кўчаси, 64-уй.

* * *
Самарқанд шаҳрида хусусий амалиёт 

билан шуғулланувчи нотариус Юсупова 
Дилсура Хасановна нотариал идорасида 
марҳум Исамов Икрамга (2019 йил 22 
мартда вафот этган) тегишли мол-мулк 
учун мерос иши очилмоқда. Шу муносабат 
билан меросхўрларнинг Юсупова Дилсура 
Хасановна нотариал идорасига мурожаат 
этишларини сўраймиз.

Манзил: Самарқанд шаҳри Абду-
раҳмон Жомий кўчаси, 64-уй.

* * *
Самарқанд шаҳрида хусусий амалиёт 

билан шуғулланувчи нотариус Юсупова 
Дилсура Хасановна нотариал идораси-
да марҳум Каримов Салим Ахмадовичга 
(2022 йил 18 мартда вафот этган) тегиш
ли мол-мулк учун мерос иши очилмоқда. 
Шу муносабат билан меросхўрларнинг 
Юсупова Дилсура Хасановна нотариал 

идорасига мурожаат этишларини сўрай-
миз.

Манзил: Самарқанд шаҳри Абду-
раҳмон Жомий кўчаси, 64-уй.

* * *
Самарқанд шаҳрида хусусий амалиёт 

билан шуғулланувчи нотариус Нарзул-
лаева Лола Шукуруллаевна нотариал 
идорасида марҳум Байназаров Равшан 
Ахмедовичга (2021 йил 17 ноябрда вафот 
этган) тегишли мол-мулк учун мерос иши 
очилмоқда. Шу муносабат билан мерос
хўрларнинг Нарзуллаева Лола Шукурул-
лаевна нотариал идорасига мурожаат 
этишларини сўраймиз.

Манзил: Самарқанд шаҳри Ноди-
рабегим кўчаси, 5/1-уй.

* * *
Самарқанд шаҳрида хусусий амалиёт 

билан шуғулланувчи нотариус Нарзул-
лаева Лола Шукуруллаевна нотариал 
идорасида марҳум Каюмова Лайло Бах-
тиёровнага (2016 йил 17 октябрда вафот 
этган) тегишли мол-мулк учун мерос иши 
очилмоқда. Шу муносабат билан мерос
хўрларнинг Нарзуллаева Лола Шукурул-
лаевна нотариал идорасига мурожаат 
этишларини сўраймиз.

Манзил: Самарқанд шаҳри Ноди-
рабегим кўчаси, 5/1-уй.

* * *
Самарқанд шаҳрида хусусий амалиёт 

билан шуғулланувчи нотариус Рамазанов 
Нуршен Уршенович нотариал идораси-
да марҳум Чучойко Ася Дмитриевнага 
(2021 йил 4 мартда вафот этган) тегишли 
мол-мулк учун мерос иши очилмоқда. Шу 
муносабат билан меросхўрларнинг Рама-
занов Нуршен Уршенович нотариал идо-
расига мурожаат этишларини сўраймиз.

Манзил: Самарқанд шаҳри Буюк 
Ипак йўли кўчаси, 50/34-уй.

* * *
Самарқанд шаҳрида хусусий амалиёт 

билан шуғулланувчи нотариус Рамазанов 
Нуршен Уршенович нотариал идорасида 
марҳум Чучойко Людмила Ивановнага 

(2021 йил 1 ноябрда вафот этган) тегишли 
мол-мулк учун мерос иши очилмоқда. Шу 
муносабат билан меросхўрларнинг Рама-
занов Нуршен Уршенович нотариал идо-
расига мурожаат этишларини сўраймиз.

Манзил: Самарқанд шаҳри Буюк 
Ипак йўли кўчаси, 50/34-уй.

* * *
БЕКОР ҚИЛИНАДИ

Самарқанд туманидаги “LEVELUP 
EVENT” хусусий корхонасининг (СТИР: 
308791618) думалоқ муҳри ва бурчак 
тамғаси йўқолганлиги сабабли бекор қи-
линади.

* * *
Самарқанд вилоят “NURBONU” нодав

лат нотижорат ташкилоти марказининг 
(СТИР: 207298821) думалоқ муҳри ва 
бурчак тамғаси йўқолганлиги сабабли 
бекор қилинади.

* * *
Паст Дарғом туманидаги “ZOLOTAYA 

ROZGA” масъулияти чекланган жамияти-
нинг (СТИР: 205844831) думалоқ муҳри 
ва бурчак тамғаси йўқолганлиги сабабли 
бекор қилинади.

Самарқанд давлат тиббиёт универ-
ситети ректорати ва касаба уюшма қў-
митаси университет умумий хирургия 
кафедраси ассистенти, тиббиёт фан-
лари номзоди

Муродулло РУСТАМОВнинг
вафоти муносабати билан марҳумнинг 
оила аъзолари ва яқинларига ҳамдард-
лик билдиради.

Самарқанд давлат тиббиёт универ-
ситети ректорати ва касаба уюшма қў-
митаси университет болалар касал-
ликлари пропедевтикаси кафедраси 
доценти, тиббиёт фанлари номзоди 
Аслиддин Жалиловга онаси

МАРҲАБО аянинг
вафоти муносабати билан таъзия изҳор 
этади.

Ҳужжатлар (директор номига ариза, паспорт нус-
хаси, маълумотнома (объективка), 2 дона 3х4 см. ўл-
чамдаги фотосурат, тасдиқланган илмий ва услубий 
ишлари рўйхати, дипломларидан нусхалар, сўнгги 3 
йилда малака оширганлиги тўғрисида ҳужжат нусха-
лари) матбуотда эълон чиққан кундан бошлаб, бир ой 
муддатгача қабул қилинади. 

Номзодлар замонавий педагогик ва ахборот техно-
логияларини яхши ўзлаштирган бўлиши шарт. Илмий 

даража ва унвонга эга бўлиш, чет тилини яхши ўз-
лаштирганлик танловда устунлик беради.

Танловда қатнашишни хоҳловчилар батафсил маъ-
лумот олиш учун филиал ходимлар бўлимига мурожаат 
қилишлари мумкин.

Манзил: Оқдарё тумани Даҳбет
қўрғони, Амир Темур кўчаси, 7-уй.

Телефонлар:+99893-780-24-84,
+99893-231-13-26.

ТОШКЕНТ ДАВЛАТ АГРАР УНИВЕРСИТЕТИ
САМАРҚАНД ФИЛИАЛИ

юқори малакали профессор-ўқитувчиларни қуйидаги кафедралардаги
бўш (вакант) лавозимларга танлов асосида

ИШГА ТАКЛИФ ЭТАДИ

- Турмуш ўртоғингиз ҳақида 2000 
йилдан бери бирор маълумотнинг 
мавжуд эмаслиги, унинг вафот эт-
ганлигини англатмайди. Авваламбор, 
унинг бедарак йўқолганлиги ҳақи-
да ички ишлар органларига ариза 
билан мурожаат қилишингиз лозим. 
Агар турмуш ўртоғингизнинг қаер-
далиги ҳақида унинг яшаш жойи
да бир йил давомида маълумотлар 
бўлмаса, манфаатдор шахсларнинг 
аризасига мувофиқ, суд бу фуқаро-
ни бедарак йўқолган, деб топиши 
мумкин. Бедарак йўқолган, деб 
топилган фуқаронинг мол-мулкини 
бошқариб туриш зарур бўлса, бу 
мол-мулк суднинг қарорига муво-
фиқ, васийлик ва ҳомийлик органи 
томонидан белгиланадиган ва ушбу 
орган билан тузиладиган ишончли 
бошқарув тўғрисидаги шартнома 
асосида иш олиб борадиган шахсга 
топширилади.

Агар фуқаронинг қаерда турган-
лиги ҳақида унинг яшаш жойида уч 
йил мобайнида маълумот бўлмаса, 
башарти у ўлим хавф солиб турган 
ёки муайян бахтсиз ҳодисадан ҳалок 
бўлган деб тахмин қилиш учун асос 
бўладиган вазиятларда бедарак 
йўқолган бўлиб, унинг қаердалиги 
ҳақида олти ой мобайнида маълу-
мотлар бўлмаса, манфаатдор шахс
ларнинг аризасига мувофиқ, суд 
уни вафот этган, деб эълон қилиши 
мумкин.

Суднинг фуқарони вафот этган, 
деб эълон қилиш ҳақидаги қарори 
қонуний кучга кирган кун вафот 
этган куни, деб ҳисобланади. Вафот 
этган, деб эълон қилинган фуқаро 
қайтиб келган ёки унинг қаерда 
турганлиги маълум бўлган тақдирда, 
уни вафот этган, деб эълон қилиш 
ҳақидаги қарор суд томонидан бекор 
қилинади.

Фуқаролик процессуал кодекси-
нинг 305-моддасига кўра, фуқаро-
ни бедарак йўқолган, деб топиш 
ёки вафот этган, деб эълон қилиш 
тўғрисидаги ариза манфаатдор 
шахс томонидан бедарак йўқолган 
фуқаронинг охирги маълум бўлган 
яшаш жойидаги судга берилади. 
Суд фуқарони, бедарак йўқолган, 
деб топиш ёки вафот этган, деб 
эълон қилиш тўғрисидаги ариза-
ни кўриб чиқишга қонунчиликда 
белгиланган муддатлар ўтганидан 
сўнг киришади. Аризада фуқарони 
бедарак йўқолган, деб топиш ёки 
уни вафот этган, деб эълон қи-
лиш аризачига қандай мақсадлар 
учун зарур эканлиги кўрсатилиши, 
шунингдек, фуқаронинг бедарак 
йўқолганлигини тасдиқлайдиган 
ёхуд бедарак йўқолган шахсга 
ўлим хавфини солган ёки у муай-
ян бахтсиз воқеа туфайли ҳалок 
бўлган, деб тахмин қилишга асос 
бўладиган ҳолатлар баён қилиниши 
керак.

Судья ишни суд муҳокамаси-
га тайёрлашда бедарак йўқолган 
шахс тўғрисида кимлар (қариндош-
уруғлари, бирга ишловчилар ва 
бошқалар) маълумот бера олиши 
мумкинлигини аниқлайди. Шунинг
дек, бедарак йўқолганнинг маълум 
бўлган сўнгги яшаш жойи ва иш 
жойидаги тегишли ташкилотлардан 
(ички ишлар органларидан, фуқа-
роларнинг ўзини ўзи бошқариш 
органларидан) бедарак йўқолган 
шахс тўғрисида бор маълумотларни 
сўраб олади.

Суднинг фуқарони вафот этган, 
деб эълон қилиш тўғрисидаги ҳал 
қилув қарори фуқаролик ҳолати 
далолатномаларини қайд этиш 
органининг фуқаролик ҳолати 
далолатномаларини қайд этиш 
дафтарига мазкур фуқарони вафот 
этган, деб ёзиб қўйиш учун асос 
бўлади.

Агар турмуш ўртоғингиз вафот 
этган деб эълон қилинган тақдирда, 
сиз Фуқаролик процессуал кодек-
сининг 1135-моддасига асосан, 
мерос қолдирувчининг болалари (шу 
жумладан, фарзандликка олинган 
болалари), ота-онаси (фарзандликка 
олувчилар) билан биргаликда тенг 
улушларда қонун бўйича биринчи 
навбатдаги меросхўрлари ҳисобла-
насиз.

А.РАҲМАТОВ,
ҳуқуқшунос.

 Жорий йилда ўзбек тили байрами респуб
ликамиздаги барча умумтаълим мактабла-
рида октябрда ўтказиладиган ўзбек тили 
ва адабиёти ойлигига тўғри келмоқда. Шу 
муносабат билан Жомбой туманида ёзувчи, 
шоир ва журналистлар иштирокида учра-
шувлар, суҳбатлар, кўрик-танловлар, давра 
суҳбатлари ташкил этилмоқда.

Тумандаги умумтаълим мактабларида “Баҳри-байт” 
ёш шоирлар кўрик-танлови ўтказилди ва унда 400 дан 
ортиқ ўқувчи иштирок этди. 

– Бу танловнинг бошқа адабий беллашувлардан 
фарқи шуки, ўқувчи рақиби ёддан айтган шеърнинг яку-

ний ҳарфидан бошлаб тўртлик айтиши керак, – дейди 
16-умумий ўрта таълим мактабининг она тили ва адаби-
ёт фани ўқитувчиси Гуландом Aббосова. 

11 ва 16-мактаб жамоалари мингдан ортиқ тўртлик
ларни ёддан айтиб беришди. 

5, 8, 14, 43, 46-умумтаълим мактабларида Ўзбе-
кистон Республикаси Ёзувчилар уюшмаси аъзоси Ёр 
Муҳаммад иштирокида ижодий учрашувлар ташкил 
этилди. 

Учрашувда ёш истеъдод соҳиблари ўзлари ёзган 
шеърларини ўқидилар, тадбирнинг фаол иштирокчила-
рига шоирнинг китоблари совға қилинди.

Aсқарали AБДУРAЗЗОҚОВ,
Республика Маънавият ва маърифат маркази 

Жомбой тумани бўлими раҳбари.

Ўзбек тили байрамини 
ифтихор билан нишонлаймиз

Сўранг, жавоб берамиз

Эримнинг уйини мерос сифатида 
қандай расмийлаштиришим мумкин?

- Турмуш ўртоғим 2000 йилда хорижга чиқиб кет-
ган эди. Ҳозир унинг қаерда эканлиги ҳақида умуман 
маълумот йўқ. Унинг номида 3 хонали уй бор. Нотари-
усга меросни расмийлаштириш масаласида мурожаат 
қилганимда, унинг вафот этганлигини суд тасдиқлаши 
зарур, деди. Нима қилсам бўлади, маслаҳат беринг.

Дилбар ДАВУРОВА,
Самарқанд шаҳри.

??



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

X.ERNAZAROVA.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 383 nusxada chop etildi. Buyurtma 673. Hajmi 2 bosma taboq, bichimi A-2

4 KASBINGIZNI SEVSANGIZGINA BOY BO‘LASIZ 2022-yil 18-oktabr, seshanba, 
122 (23.687)-son

Мулоҳаза

Ўзбекистон ҳудудида ҳукмронлик 
қилган барча мусулмон сулолалари 
даврида вақф хўжалиги юритилган. 
Вақф мулклари ер, тегирмон, дўкон, 
карвонсарой, ҳаммом ва бошқа 
шаклларда бўлган. XV асрда ҳозирги 
Регистон ансамблидаги Тиллакори 
мадрасаси ўрнида мавжуд бўлган 
Мирзои карвонсаройи ва Мирзои 
ҳаммоми Улуғбек мадрасаси учун 
вақф қилиб берилганлиги манба-
лардан маълум. Мустамлака даври-
гача ўлкада таълим муассасалари, 
айниқса, мадрасалар моддий таъминоти 
дўкон, карвонсарой, омбор, боғ участка-
лари ва бошқа даромадлардан келадиган 
вақф мулклари ҳисобидан амалга оширил-
ган. Вақф даромадлари мадраса ва масжид 
биноларини таъмирлаш, бу ерда таҳсил 
олаётган толибларга ҳамда ходимларга 
сарфлаш, улар қошида мактаблар очиш 
учун сарфланган. 

Ўрта Осиё Россия империяси томонидан 
босиб олингач, асрлар давомида шакллан-
ган вақф хўжалиги тизими зарбага учради. 
Рус маъмурлари бунгача истило этилган 
Қрим хонлигида шундай тизимга дуч 
келган эди. Самарқанд истилосидан бир 
неча кун ўтиб, солиқлардан озод этилган 
ер-мулкларни аниқлаш учун “ҳудуддаги 
хусусий ва вақф ерлари ҳақида тўлиқ ва 
аниқ маълумотлар йиғиш, уларнинг рўйха-
тини шакллантириш” топшириғи берилган 
эди. Кейинроқ 1869-1870 йиллар давомида 
Зарафшон округи бошлиғининг топшириғи-
га кўра, А.Кун томонидан мутаваллилар 
қўлидаги деярли барча вақф ҳужжатлари 
тўпланади ва уларда кўрсатилган мулклар 
рўйхатга олинади. Унинг вафотидан кейин 
эса ҳужжатлар ном-нишонсиз ғойиб бўла-
ди. Фақатгина Шайбонийхон мадрасаси-
нинг китоб шаклида тикилган вақф ҳужжа-
ти Россиядаги Осиё музейида сақланмоқда. 
Самарқанд давлат музей-қўриқхонаси 
жамғармаларида Самарқанд вақфларига 
доир ҳужжатлар сақланади. Уларга кўра, 
Самарқанд вақфларига тегишли ҳужжат-
ларнинг бир қисми В.Вяткин коллекцияси-
дан жой олган. Олимнинг вафотидан сўнг 
ушбу коллекция дастлаб 1933 йилнинг 
бошида Ўзбекистон Давлат халқ кутубхона-
сига топширилиб, 1943 йилда Абу Райҳон 
Беруний номидаги Шарқшунослик институ-
тига ўтказилади. 

А.Кун томонидан йиғилган ва тақдим 
қилинган маълумотларга кўра, Самарқанд 
бўлимида 142 та вақф мулки бўлиб, улар 

59.991 таноб ер, 210 та дўкон, 7 та тегир-
мон, 4 та жувозхона, 7 та карвонсаройдан 
иборат эди. Каттақўрғон бўлимида 14.683 
таноб ерни ташкил этган. Йиғилган вақф 
ҳужжатлари юқорида таъкидланганидек, 
эгаларига қайтарилмаган. 

А.Кун томонидан тайёрланган рўйхат-
га 17 та мадраса ва 44 та масжидларга 
тегишли вақф мулклари киритилган. 
Мадрасалар ичида Шердор ва Тиллакори 
энг кўп вақфларга эга эди. Ушбу вақфлар 
11.610 таноб ер ва 8 та дўконни ўз ичига 
олган бўлиб, йилига 38 минг танга фойда 
келтирган. Қолган 16 та мадраса учун 382 
та дўкон, 4 ½ карвонсарой, 8 ½ тегирмон, 
2 тим, 160 та ҳунармандлар расталари, 2 
та бозор қатори, 13.383 таноб ерга эгалик 
қилган. Ушбу мулклар йилига 31.203 танга 
даромад келтирган. 

1873 йилда Зарафшон округи бошлиғи-
нинг буйруғига кўра, ҳудуддаги барча 
вақф мулкларини кимошди савдоси орқали 
ижарага бериш, ижарадан тушган маб
лағларнинг учдан икки қисмини давлат 
ғазнасига юбориш лозимлиги белгиланди. 
Шу муносабат билан барча масъулларга 
шарқшунос А.Кун маълумотларига асосан 
тайёрланган вақф мулкларининг рўйхати 
юборилган. Самарқандда руслар истило-
сига қадар мавжуд бўлган мадрасаларга 
тегишли вақф мулклари ҳақидаги маъ-
лумотларни мана шу рўйхат орқалигина 
билиш мумкин. 

Руслар истилосига қадар юқоридаги 
вақфлардан келадиган даромад қуйидагича 
тақсимланган: ўндан бир қисми мутавал-
лийга, бир қисми мадраса ва таҳоратхона 
таъмири учун, бир қисми сартарош учун, 
қолган қисми мударрислар, ўқувчилар ва 
бошқа ходимларга берилган. 1873 йилда 
вақф мулклари учун ижара шартномала-
рининг янгидан тузилиши айни вақтда 
вақфдан келадиган даромадлар ҳам ҳарбий 
губернаторлар назоратига ўтганлигини 

англатар эди. Бу ҳолат ўз навбатида вақф 
ҳисобидан муҳофаза этилган ва таъмирлаб 
борилган меъморий иншоотлар қаровсиз 
қолишига олиб келди. Оқибатда обидалар 
тиклаб бўлмас даражага тушиб қолган. Ўша 
даврдаги мадрасаларнинг аксарияти бугун-
ги кунгача етиб келмаганлиги фикримизга 
далил бўла олади. 

Зарафшон округи бошлиғи этиб ге-
нерал-майор Иванов тайинлангач, 1878 
йилда Самарқанд ва Каттақўрғон бўлим-
лари бошлиқларига вақф даромадларидан 
шаҳар маблағлари учун фоиз ушлаб қо-

лишни тавсия этган 45-сонли йўриқ-
нома юборилади. Бўлим маъмурлари 
ушбу ажратилган маблағ эвазига 
заруратга қараб, вақф бинолари-
ни ўзлари таъмир қилиши белги-
ланган. Яъни, вақфдан келадиган 
даромаднинг асосий қисми шаҳар 
харажатлари учун ишлатилган, 
ундан обидаларни таъмирлаш учун 
маълум маблағ ажратилган. Ажратма 
100 рублдан ошмайдиган даромад-
дан 8, 100-500 рубллик даромаддан 
10, 500 рублдан бошлаб 15 фоиз 
ажратилган. 1891-1894 йилларда 

фоизли ажратмалар яна ўзининг йўнали-
шида ишлатилиб, вақф бинолари таъмири 
тузилган сметалар бўйича ва махсус комис-
сия кузатувида амалга оширилган. 

Ушбу масала 1896 йил 9 январда Са-
марқанд вилояти бошқарувининг умумий 
маҳкамасида кўриб чиқилади ва меъморий 
ёдгорликларни таъмирлаш вақф маблағла-
ри ҳисобига вақф хўжалиги мудири-му-
тавалли қарамоғида, лекин уезд бошлиғи 
назоратида амалга оширилиши белгила-
нади. Шу тариқа обидаларни таъмирлаш 
ишларига зарур бўлган маблағ маъмурият 
қўлида тўплана бошлайди. Бироқ рассом 
ва архитектор С.Дудиннинг ҳисоботларига 
кўра, гарчи 1896 йилдан эътиборан вақф 
даромадлари тегишли ёдгорликлар таъ-
мири учун йўналтирилган бўлса-да, баъзи 
обидаларни ҳисобга олмаганда (Шоҳизинда 
ансамбли ва маҳаллий диний уламолар 
томонидан назорат қилинадиган бир неча 
масжидлар), Самарқанддаги меъморий 
ёдгорликлар умуман таъмирланмаган ва 
ҳатто қаровсизлигидан чиқиндихонага ай-
ланган. Айниқса, Амир Темур мақбарасида-
ги масжид, Амир Темур (Бибихоним) жоме 
масжиди, Бибихоним мақбараси, Ашрат-
хона, Чилдухтарон каби обидалар хароба 
ҳолига келиб қолган эди. 

Хуллас, чор россияси ҳукмронлигининг 
дастлабки кунлариданоқ вақф мулклари 
ҳақида маълумотлар базаси шакллантирил-
ди. Бироқ Ватанимиз тарихи ҳақида муҳим 
манба бўлиб хизмат қилиши мумкин бўлган 
вақф ҳужжатлари йўқолиб кетди. Ушбу 
вақф ҳужжатлари мадрасалар ҳақидаги 
тўлиқ маълумотларни, хусусан, жойлашган 
жойи, майдони, мударрис ва ўқувчилар 
сони, ходимлар сони, ҳужралар сони ва ҳо-
лати, қурилган вақтини қамраб олганлиги-
ни ҳисобга олсак, йўқотилган маълумотлар 
кўламини англаш қийин эмас. 

Маҳмудхон ЮНУСОВ, 
музейшунос.

Монументал санъат жуда ҳам 
нафис санъат тури саналади. Ушбу 
санъатга ҳайкал ва монументлар, 
мозаика безаклари ва меъморий 
обидалар ҳам киради. Монументал 
рангтасвир меъморлик билан боғлиқ 
бўлиб, биноларнинг ички қисмида, 
шифтларда, қисман бинонинг ташқи 
томони деворларига ишланган тас
вирлардир. Ранглар ҳам бирмунча 
шартли олиниши мумкин. Ишланиш 
усулига кўра, фреско, плофон ва 
намоён (панно)ларга бўлинади.   

Яна бир қадимий нафис санъ-
ат турларидан бири зардўзликдир. 
Зардўзлик – бу амалий санъатнинг 
тилла ва кумуш суви юритилган 
зар иплик кашта тикиш йўли билан 
безатилган безак. Бундай безакларни 
яратишда тўртбурчак чамбаракдан 
фойдаланилади. Унинг ўртасига мато-
ни ўрнатиб, устига турли хил нақш ва 
тасвир тикилади. Уни безашда турли 
хил металл, тош, шишали мунчоқлар-
дан ҳам фойдаланишади. Зардўзликда 
рассомлар томонидан олдиндан тайёр-
ланган мужассамот нусхаси кўчирил-

ган қоғозлардан кенг фойдаланилади. 
Матога ёпиштирилган қоғоз зар ип 
билан бир томонлама қоплаб тикила-
ди, натижада  нақш ва гул юзаси зар 
ип билан қопланади.

Зардўзлар безак яратишда бир 
неча усулни қўллашади. Испан элчи-
си Клавихо ўз кундалигида ёзишича, 
темурийлар даврида зардўзлик услу-
бида тикилган кийимлар, дўппилар, 
чодирлар жуда нафис ишланган. 
Шундан билиш мумкинки, темурий-
лар даврида ҳам бу санъат туридан 
кенг фойдаланилган.

 Дилноза ҒАНИЕВА,
 Регистон ансамбли 

гид-экскурсоводи.

Гувоҳи бўлганларим мисолида айтишим мум-
кинки, фақат қўл-оёқ билангина эмас, тафаккурни 
ишга солган ҳолда фаолият кўрсатиш ҳам керак 
экан. Йўқдан бор қилиш учун бирорта касбни 
севиб, ундан самарали фойдаланиш зарур.

Бир танишимнинг фарзанди талаба эди. Оила 
етишмовчилик билан кун кўрар, ўғил эса жуда 
интизомли эди, бирор кун ҳам дарс қолдирмасди. 
Бир куни ундан сўрадим:

- Камчиликларинг бўлса айт, балки ёрдам бе-
риб турарман. Ҳозир талабасан, тортинма!

- Йўқ, домла, эҳтиёжимга етиб турибди, - деди.
Отасидан сўрасам, оиласидан пул олмаслиги-

ни таъкидлади. Дўстларидан суриштирсам, бола 
дарсдан кейин бозорда арава ҳайдаб, пул топар 
экан.

- Арава сургунча, савдогарлик қилсанг яхши 
эмасми? – дедим бир куни.

- Бизнес учун менда маблағ йўқ. Шу туфайли 
шу ишни афзал кўрдим, - дейди...

Талаба шу тарзда институтни битирди. Аҳволи 
бироз ўнглангани кийиниши, юриш-туришидан 
билиниб турарди. Ўз касби бўйича ҳисобчи бўлиб 
ишга жойлашди. Бир жойда асосий штатда бух-
галтер, бошқа бир нечта хусусий фирмаларнинг 
ҳисобчилигини ҳам олиб боради. Ойлиги профес-
сорникидан кўп.

Маълум вақт ўтгач, тўплаган пулига битта 
дўконни сотиб олди, уни ижарага бериб, қўшимча 
пул топадиган бўлди. Аҳволини сўрасам, “Домла, 
ўзингизнинг ишлаганингиздан мулкни ишлатиб 
топган пулингиз ҳам баракали бўлар экан. Ўзим 
топганни рўзғорга ишлатаман, мулкдан келганла-
рини жамғарма қилиб боряпман. Яна битта дўкон 

сотиб олиб, уни ҳам ижарага топшириб қўйдим”, 
дейди.

Иккита дўконнинг ижарасини тўплаб, кичик
роқ ошхона очишга муваффақ бўлди. Тўрт-беш 
кишини иш билан таъминлаб, тадбиркорга айлан-
ди. Ҳозир нима қиламан деса, захираси ҳам, пули 
ҳам бор. Аммо ҳамон ҳисобчилик қилади. “Ишни 
қўйиб, бизнесни бошқариб, пулни санаб юрсан-
гиз бўлмайдими?”, дейишар экан тенгдошлари. 
“Бухгалтерлик севган касбим, ёқтирган ишимни 
ташлаб, хор бўлишни истамайман”, деб касби-
ни ташламайди. Ҳозир бухгалтерия ҳисобининг 
халқаро стандартларини ҳам тўлиқ ўзлаштириб 
олган.

Айтишларича, унга раҳбарлик лавозимлари-
ни ҳам тавсия қилишган. Аммо у бухгалтерликни 
афзал билади. Чунки ушбу касб уни шу даражага 
етказди. Касбингизга садоқат билан хизмат қил-
сангиз, у сизга барака, муваффақият олиб келар 
экан.

Биродарлар, “Ишим йўқ, маблағим йўқ” деб 
нолиманг. Ҳаракат қилсангиз, ўзингизнинг, 
болаларингизнинг ҳам қорни тўяди. Ҳозир ўзини 
ўзи банд қилишнинг юзлаб имконияти яратилган. 
Пулингиз, ишингиз бўлмаса ҳам 170 дан зиёд 
касбдан бирини танлаб, ўз фаолиятингизни бош
лашингиз мумкин.

Фақат бирор касбни севиб, уни сидқидилдан 
бажарсангиз, бойлигингиз нолдан миллиардгача 
етиши ҳеч гап эмас. Бошқа юртларга бориб, сар-
сон бўлиб юришга мажбур ҳам эмассиз.

Мамаюнус ПАРДАЕВ,
Самарқанд иқтисодиёт ва сервис институти 

профессори, иқтисод фанлари доктори.

Жорий йил бошида 
федерацияларда амалга 
оширилган ишлар юзаси-
дан ўтказилган рейтингга 
кўра, вилоятда 7 спорт тури 
қониқарли (дзюдо, эшкак 
эшиш, юнон-рум кураши, 
енгил атлетика, гимнастика, 
кураш ва самбо), 20 та спорт 
тури ўрта (велоспорт, бокс, 
баскетбол, сузиш, ганд-
бол, эркин кураш, волей-
бол...), 5 та спорт тури паст 
(қиличбозлик, от спорти, 
спортнинг техник ва ўқ отиш, 
теннис ва регби) кўрсаткич-
ли тоифага ажратилди. 

Федерациялардаги ушбу 
муаммоларни ҳал қилиш 
бўйича амалга оширила-
диган ишлар белгиланиб, 
амалий ишлар бошланди. 
Жумладан, вилоят ҳокимли-
ги томонидан вилоят вело-
спорт федерациясига 522,7 
миллион сўм маблағ ажра-
тилиб, 2 та “Дамас” автома-
шинаси ва 40 та замонавий 
велосипед олиб берилди. 
Шунингдек, Нуробод ва 

Самарқанд туманларида ве-
лоспорт бўлимлари ташкил 
этилиб, федерация томони-
дан 8 та туман (шаҳар)лар-
даги велоспорт бўлимига 10 
та велосипед ва машғулот 
жиҳозлари топширилди.

Айтиш керакки, ҳозирда 
вилоятда қиличбозлик, от 
спорти, спортнинг техник 
ва ўқ отиш, теннис ва регби 
федерацияларида мута-
хассислар камлиги, спорт 
базалари ва жиҳозларининг 
етарли эмаслиги асосий 
муаммолардан бўлиб туриб-
ди. Мисол учун, спортнинг 
техник ва ўқ отиш спорт 
турлари билан вилоятда 20 
дан ортиқ спортчи шуғулла-
нади. Уларга эса бор-йўғи 

бир ёки икки нафар мураб-
бий машғулот ўтади. Бу бел-
гиланган меъёрга нисбатан 
жуда паст. 

Федерациялардаги 
бундай муаммолар манзил-
ли дастур асосида босқич-
ма-босқич ҳал этилади. 
Ҳолат юзасидан мутасад-
диларга спорт тўгараклари 
сонини кўпайтириш, танлов 
асосида малакали мутахас-
сисларни жалб қилиш ҳамда 
иншоотларни замонавий 
жиҳозлар билан таъмин-
лаш бўйича топшириқлар 
берилган. 

Шуҳрат РЎЗИЕВ,
вилоят спортни 

ривожлантириш 
бошқармаси бошлиғи.

Юртдошларимиз орасида “Бу ерда иш йўқ, пул йўқ”, деб хорижда ишлаб юрганлар 
кўп. Бу бир томондан яхши - иш кучи экспорт бўляпти, қолаверса, мамлакатимизга 
анчагина маблағ келяпти. Аммо хорижга кетганларнинг болалари ота-она меҳридан 
йироқда улғаймоқда. Шу сабаб бундай болаларнинг келажакда яхши инсон бўлиб 
етишишига кафолат йўқ. Чунки меҳр ва етарли даражада тарбия кўрмаганлардан 
бирор ижобий нарсани кутиш қийин. Кошки эди, юртдошларимиз четга бориб, ўзини 
ижобий томондан кўрсатиб, илғорлар сафида бўлиб юрса.

Вилоятда 23 та олимпия, 4 та миллий, 21 та ноолимпия спорт тури бўйича 
федерация, 9 та ассоциация, 3 та спортни ривожлантириш маркази, 7 та 
спорт клуби, 2 та жисмоний тарбия ва спорт жамияти ҳамда 1 та спорт 
кенгаши фаолият кўрсатмоқда.

Спорт федерациялари 
қандай ишлаяпти?

Самарқанд мадрасаларининг 
вақф ҳужжатлари қаерда?

Вақфлар дастлаб VII-VIII асрларда араб халифалигида пайдо бўлган. 
XII асрдан бутун мусулмон мамлакатларига ёйилган. “Вақф” сўзи араб 
тилидан олинган бўлиб, “тўхтатиб туриш”, “ушлаб туриш” маъноларини 
билдиради. Вақф мулклари ҳукмдорлар ёки хусусий шахслар томонидан 
совға қилиш, маълум жамоа томонидан масжидлар учун эҳсон қилиш ва 
сотиб олиш йўллари билан шакллантирилган. 

Нафис санъат турлари 
тарихдан сўзлайди

Монументал рангтасвир жуда қадимий бўлиб, палеолит дав-
ридан маълум. Алтамир, Ляско ғорлари шулар жумласидан. Бу 
рангтасвир узоқ яшаши туфайли деярли барча маданиятлар-
дан намуна ёдгорлик бўлиб қолган. Улар меъморчиликнинг 
ривожланишига сабаб бўлиб, кўпинча ягона сақланиб қолган, 
шу даврлар учун тегишли намуналар ҳисобланади.

Инсон гоҳ-гоҳ дуч кела-
диган ҳар бир муваффақият-

сизликни бахтсизлик деб ҳисобла-
маслиги лозим. Ким билади дейсиз, 
балки ҳақиқий бахт кичик муваф-
фақиятсизликдан бошланар?!

Чингиз АЙТМАТОВ.

Самарқанд шаҳар тиббиёт бирлашмасига қарашли 
4-оилавий поликлиникада 180 нафар врач, 122 на-
фар ўрта ва кичик тиббиёт ходими аҳоли саломат-
лигини муҳофаза қилади.

- Шифо масканимизга қарийб 47 минг нафар 
аҳоли бириктирилган, - дейди поликлиника бош 
шифокори Гулнора Рустамова. – Ҳудудимиздаги 
ҳар бир фуқарони профилактик тиббий кўрик ва 
текширувлардан ўтказиб, касалликларни илк 
даврида аниқлаш, самарали даволаш турини 
танлаш ва касалликнинг прогнозини аниқлаш 
ишларига алоҳида эътибор қаратяпмиз.

Тоҳир НОРҚУЛОВ 
олган суратлар.

БОЙ БЎЛИШ УЧУН 

ИШЛАТИШ КЕРАК


